
glohnt, inndemm mer vomm Chrieg ver-
schoont plebe sönnd. Au imm Zweite Welt-
chrieg ischt üseri Neutralitäät bekanntli oss
emm glieche Gronnd respektiert woorde. Mer
sönnd ebe zimmli gröscht gsii onnd hännd
ober moderni Waffe verfüegt (LMG onnd IK!).

Mer Pöörschtli hännd vo dene «Chriegs-
hanndlege» enn tüüfe lidrock öbechoo onnd
menge häd si gfreut, au emool metmache z
tööre. Dezue häds denn bald Glegeheit g-gee.
De Kaiser häd jedefaals au nüd teenkt, dass
er e Halbtotzet Johr spööter z Holannd imm
Exiil, imme Schlosshoof osse, vor baar Lang-
wilegi Holz spaalte wöör, nochdemm er e

uusäglichs Eelend ober Europpe proocht
gkhaa häd.

Me vezellt oss de Kaisermanööver, üseri
Appezeller-Milize heiid i eährne Schötze-
gräbbe inne all gwaartet, bis de Kaiser vorbii
gäng. Wo-s denn entli so-wiit gsii ischt, rüeft
de Leenggehagers Heiri zomm Chored Schüüss
öberi: «Schüüss, er chood!» Zomm Glück hei

de Kaiser üsere Dialekt nüd vestannde onnd
de Lütnannd, wo das gkhöört häd, häd si au
wider chöne abrege.

No amm glieche Oobet hä-m-mer de Rockweg

aatrette. De Puur häd üüs denn iiglade,
bi emm, imm Stall z übernachte, dött sei-s
wäärmer, as gad i simm Streuihöttli inne. Er
häd üüs denn no fein bewirtet onnd a-m-me
jede no e-chli näbes met off de Weg g-gee.
Er ischt ebe vaaterlänndisch iigstellt gsii onnd
häd Freud a demm junge Noochwuuchs gkhaa.
Me häd doozmool innere gföhrlege Zitt, wie
off-emme Bolverfass obe giebt onnd nie
gwesst, wenn de Chrieg uusbrechi, bis doo de

Moord amm ööschtriichesche Kroonprinnze-
paar s Signaal zomm Aagreff vo de Tütsche
onnd Ööschtriicher g-gee häd. Zletscht ischt
denn alls hennderenannd choo; aber gäär eso

gruusig, wie imm Zweite Weltchrieg isch es

gliech nüd zue- onnd heer-g-gange. — Onnd
hütt? Doo geets nünnt annders, as au wider
gröscht sii, wenns au enn Huffe Geld choscht!

Unsere Eigenbauweine auf die wir stolz sind:

Landsgmendwy Appenzeller Riesling x Sylvaner

Appenzeller BlauburgunderWienachtswy

Bärenmandli

St. Sebastian

Freisamer

Blauburgunder vom Rheintaler
Buchberg

Pinot-Gris oder Tokayer vom
Buchberg

(SylvanerxRuländer) vom Buchberg

Gewürztraminer vom Rheintaler Buchberg

Unsere Eigenbauweine sind unverschnitten, von
gehobener Qualität und nach Möglichkeit mit dem Attest
Wynzerwy als läge- und sortentypisch ausgezeichnet.

Weinbau Lutz & Co 9038 Rehetobel AR

Telefon 071 95 11 09

